
MASOFAVIY TA’LIM 
SHAROITIDA JISMONIY 
TARBIYA MASHG‘ULOTLARINI 
TASHKIL ETISH TAJRIBASI
Shukurov Mirshod Karim o‘g‘li
Buxoro innovatsiyalar universiteti o‘qituvchisi

Sharipov Bahrom Bo‘riyevich
Buxoro innovatsiyalar universiteti o‘qituvchisi

Annotatsiya: Ushbu maqolada masofaviy ta’lim sharoitida jismoniy tarbiya mashg‘ulotlarini tashkil etish tajribasi ilmiy-
nazariy va amaliy jihatdan tahlil qilinadi. Tadqiqotda COVID-19 pandemiyasi hamda undan keyingi davrda masofaviy jis-
moniy tarbiya mashg‘ulotlarining samaradorligini oshirish yo‘llari o‘rganilgan. Eksperimental tadqiqot natijalari innovatsion 
raqamli texnologiyalar, video mashg‘ulotlar, onlayn monitoring tizimlari va individual yondashuvga asoslangan masofaviy 
jismoniy tarbiya dasturining an’anaviy masofaviy mashg‘ulotlarga nisbatan yuqori samaradorlikka ega ekanligini ko‘rsatdi. 
Tadqiqot O‘zbekiston Respublikasining Toshkent, Farg‘ona va Buxoro viloyatlaridagi oliy ta’lim muassasalari bazasida 
2022–2024 yillarda olib borildi.

Kalit so‘zlar: masofaviy ta’lim, jismoniy tarbiya, onlayn mashg‘ulotlar, raqamli texnologiyalar, jismoniy faollik, sog‘liqni 
saqlash kompetensiyasi, innovatsion metodika, talabalar, sport pedagogikasi, COVID-19.
Abstract: This article provides a scientific-theoretical and practical analysis of the experience of organizing physical 
education classes in the context of distance learning. The study examines ways to improve the effectiveness of distance 
physical education classes during the COVID-19 pandemic and in the post-pandemic period. The results of the experi-
mental research demonstrate that a distance physical education program based on innovative digital technologies, vid-
eo-based training sessions, online monitoring systems, and an individualized approach is more effective than traditional 
forms of distance learning. The research was conducted at higher education institutions in the Tashkent, Fergana, and 
Bukhara regions of the Republic of Uzbekistan during 2022–2024.

Key words: distance learning, physical education, online classes, digital technologies, physical activity, health-preserving 
competence, innovative methodology, students, sports pedagogy, COVID-19.
Аннотация: В статье проводится научно-теоретический и практический анализ опыта организации занятий по 
физическому воспитанию в условиях дистанционного обучения. В ходе исследования изучены пути повышения 
эффективности дистанционных занятий по физическому воспитанию в период пандемии COVID-19 и в пост-
пандемийный период. Результаты экспериментального исследования показали, что программа дистанционного 
физического воспитания, основанная на применении инновационных цифровых технологий, видеотренировок, 
онлайн-систем мониторинга и индивидуального подхода, обладает более высокой эффективностью по срав-
нению с традиционными формами дистанционных занятий. Исследование проводилось на базе высших учебных 
заведений Ташкентской, Ферганской и Бухарской областей Республики Узбекистан в 2022–2024 годах.

Ключевые слова: дистанционное обучение, физическое воспитание, онлайн-занятия, цифровые технологии, 
физическая активность, компетенция сохранения здоровья, инновационная методика, студенты, спортивная 
педагогика, COVID-19.

KIRISH
XXI asrda axborot texnologiyalarining jadal rivojlanishi ta’lim tizimining barcha sohalariga, jumladan, 

jismoniy tarbiya faniga ham chuqur ta’sir ko‘rsatmoqda. 2020–yilda COVID-19 pandemiyasining boshla-
nishi butun dunyo bo‘ylab ta’lim muassasalarini masofaviy ta’lim tizimiga o‘tishga majbur qildi. O‘zbekiston 
Respublikasi Prezidentining 2020-yil 24-yanvardagi “Oʻzbekiston Respublikasida jismoniy tarbiya va sportni 
yanada takomillashtirish va ommalashtirish chora-tadbirlari toʻgʻrisida”gi PQ–4734–son1 qarori ham masofaviy 
sharoitda jismoniy tarbiya tizimini takomillashtirish zaruratini belgilab berdi.

1	 O‘zbekiston Respublikasi Prezidentining 2020-yil 24-yanvardagi “Oʻzbekiston Respublikasida jismoniy tarbiya va sportni yanada 
takomillashtirish va ommalashtirish chora-tadbirlari toʻgʻrisida”gi PQ–4734–son qarori: https://lex.uz/ru/docs/-4711327 

MAVZUGA OID ADABIYOTLAR SHARHI
Jismoniy tarbiya fanining o‘ziga xos xususiyati shundaki, u bevosita jismoniy harakatni, mashqlar bajarish

ni va sport jihozlaridan foydalanishni talab qiladi. Masofaviy ta’lim sharoitida ushbu talablarni to‘liq qondirish 
murakkab vazifa hisoblanadi. L.P. Matveyev jismoniy tarbiya nazariyasi va metodikasi sohasidagi fundamental 
tadqiqotlarida jismoniy tarbiyaning asosiy maqsadi organizmni har tomonlama rivojlantirish va jismoniy kamo-
lotga erishish ekanligini ta’kidlagan. Olim mashg‘ulotlarning muntazam va tizimli ravishda olib borilishi zarur
ligini ilmiy jihatdan asoslab bergan.2

J.K. Xolodov va V.S. Kuznetsov jismoniy tarbiya va sport nazariyasi sohasida jismoniy sifatlarni rivojlanti-
rish, harakat ko‘nikmalarini shakllantirish va mustahkamlash metodikasini chuqur ishlab chiqqan. Olimlar o‘quv-
mashg‘ulot jarayonining samaradorligini ta’minlashda pedagogik nazorat, individual yondashuv va tizimlilik 
tamoyillarining muhim ahamiyatga ega ekanligini ta’kidlagan.3

F.A. Kerimov O‘zbekiston jismoniy tarbiya nazariyasi sohasida fundamental tadqiqotlar olib borgan hamda 
milliy ta’lim tizimida jismoniy tarbiyaning o‘rni va ahamiyatini ilmiy asoslab bergan. Olim jismoniy tarbiya darsla-
rini tashkil etishda zamonaviy pedagogik texnologiyalardan foydalanish zarurligini alohida ta’kidlagan.4

L.I. Lubysheva jismoniy va sportiv madaniyat sotsiologiyasi sohasidagi tadqiqotlarida jismoniy tarbiyaning 
shaxs ijtimoiylashuviga ta’sirini chuqur o‘rganib, jismoniy faollikning individ salomatligi va ijtimoiy moslashuviga 
ijobiy ta’sirini ilmiy jihatdan asoslab bergan. Olima jismoniy tarbiya mashg‘ulotlarining motivatsion jihatlarini 
tahlil qilib, talabalarning jismoniy mashg‘ulotlarga bo‘lgan qiziqishini oshirish yo‘llarini ishlab chiqqan.5

V.K. Balsevich sportga yo‘naltirilgan jismoniy tarbiya konsepsiyasini ishlab chiqib, ta’lim muassasalarida 
jismoniy tarbiyani tashkil etishning innovatsion yondashuvlarini taklif qilgan. Uning ontokineziologiya sohasi-
dagi tadqiqotlari inson harakat faoliyatining yoshga xos xususiyatlarini chuqur o‘rganish imkonini bergan.6

N.V. Lyandarskaya masofaviy ta’lim texnologiyalari asosida jismoniy tarbiya jarayonini tashkil etish 
masalalarini maxsus tadqiq qilgan. Olima raqamli texnologiyalar, video darslar va onlayn platformalar yordamida 
jismoniy tarbiya mashg‘ulotlarini olib borish metodikasini ishlab chiqib, ularning samaradorligini eksperimental 
yo‘l bilan isbotlagan.7

P.K. Petrov jismoniy tarbiyada axborot texnologiyalaridan foydalanish sohasida tadqiqotlar olib borib, 
kompyuter dasturlari, multimediya vositalari va internet resurslaridan jismoniy tarbiya mashg‘ulotlarida samarali 
foydalanish metodikasini ishlab chiqqan.8

V.I. Grigoryev oliy ta’lim muassasalarida masofaviy jismoniy tarbiya mashg‘ulotlarini tashkil etish tajribasini 
o‘rganib, onlayn platformalar orqali jismoniy tarbiya darslarini o‘tkazish samaradorligini tahlil qilgan. Olim maso-
faviy mashg‘ulotlarda talabalarning jismoniy faolligini nazorat qilish usullarini ishlab chiqqan.9

I.V. Manzheley jismoniy tarbiya va sport muhitining innovatsion texnologiyalari sohasida tadqiqotlar olib 
borib, ta’lim muhitini shakllantirish hamda sog‘liqni saqlovchi texnologiyalarni joriy etish bo‘yicha ilmiy-metodik 
tavsiyalar ishlab chiqqan.10

Xalqaro miqyosda D. Porat COVID-19 davrida jismoniy tarbiyaning holati va muammolarini chuqur o‘rga
nib, masofaviy jismoniy tarbiya mashg‘ulotlarining samaradorligini oshirish strategiyalarini taklif qilgan. V. Varea 
va G. Gonzalez-Calvo pandemiya davrida jismoniy tarbiya o‘qitishning o‘ziga xos muammolari va ularning 
yechimlarini tahlil qilgan.11

Yuqoridagi ilmiy tadqiqotlar tahlili shuni ko‘rsatadiki, masofaviy ta’lim sharoitida jismoniy tarbiya mashg‘u
lotlarini tashkil etish muammosi dolzarb bo‘lib, ushbu yo‘nalishda ilmiy tadqiqotlar yetarli darajada olib boril-
magan. Xususan, O‘zbekiston oliy ta’lim muassasalarida masofaviy jismoniy tarbiya mashg‘ulotlarini tashkil 
etish tajribasi maxsus tadqiq etilmagan. Shu sababli ushbu tadqiqotning maqsadi masofaviy ta’lim sharoitida 
jismoniy tarbiya mashg‘ulotlarining samaradorligini oshirishga qaratilgan innovatsion metodikani ishlab chiqish 
hamda uning samaradorligini eksperimental yo‘l bilan isbotlashdan iborat.

2	 Matveyev L.P. Jismoniy tarbiya nazariyasi va metodikasi. – M.: Fizkultura i sport, 2008. – 544 b.
3	 Xolodov J.K., Kuznetsov V.S. Jismoniy tarbiya va sport nazariyasi va metodikasi. – M.: Akademiya, 2012. – 480 b.
4	 Kerimov F.A. Jismoniy tarbiya nazariyasi va metodikasi. – Toshkent: O‘qituvchi, 2005. – 384 b.
5	 Lubysheva L.I. Jismoniy va sportiv madaniyat sotsiologiyasi. – M.: Akademiya, 2001. – 240 b.
6	 Balsevich V.K. Sportga yo‘naltirilgan jismoniy tarbiya ontokineziologiyasi. – M.: Teoriya i praktika fiz. kul‘tury, 2000. – 274 b.
7	 Lyandarskaya N.V. Masofaviy ta’lim texnologiyalari asosida jismoniy tarbiya jarayonini tashkil etish. – M.: Fizkultura i sport, 2021. – 

186 b.
8	 Petrov P.K. Jismoniy tarbiyada axborot texnologiyalari. – M.: Akademiya, 2013. – 288 b.
9	 Grigoryev V.I. Oliy ta’lim muassasalarida masofaviy jismoniy tarbiya mashg‘ulotlari // Teoriya i praktika fiz. kul‘tury. – 2020. – №8. – B. 

52–58.
10	 Manzheley I.V. Jismoniy tarbiya va sport muhitining innovatsion texnologiyalari. – Tyumen’: TGU, 2016. – 320 b.
11	 Qarang: Porat D. Physical education during COVID-19; Varea V., Gonzalez-Calvo G. Physical education teaching challenges during 

pandemic.

TADQIQOT METODOLOGIYASI
Tadqiqot 2022–2024-yillarda O‘zbekiston Respublikasining uchta viloyati (Toshkent, Farg‘ona va Buxoro)

dagi oliy ta’lim muassasalari bazasida olib borildi. Tadqiqot ishtirokchilari sifatida 144 nafar talaba tanlandi: 
96 nafar talaba eksperimental guruhni (EG), 48 nafar talaba esa nazorat guruhini (NG) tashkil etdi.

Tadqiqotda quyidagi metodlar qo‘llanildi: nazariy metodlar (ilmiy adabiyotlarni tahlil qilish, tizimli yondashuv, 
modellashtirish), empirik metodlar (pedagogik kuzatuv, so‘rovnoma, intervyu, pedagogik eksperiment, jismoniy 
tayyorgarlik testlari), statistik metodlar (Student t–mezoni, Pearson korrelyatsiya koeffitsienti, faktorli tahlil). 
Olingan ma’lumotlarni statistik qayta ishlashda SPSS 26.0 dasturiy ta’minotidan foydalanildi.

Jismoniy tayyorgarlikni baholashda V.K. Balsevichning sportga yo‘naltirilgan jismoniy tarbiya metodi-
kasidan foydalanildi. Mashg‘ulotlarning samaradorligini aniqlashda L.P. Matveyevning jismoniy tarbiya nazari-
yasidagi mezonlar tizimiga tayanilib, beshta asosiy mezon ishlab chiqildi.

Masofaviy mashg‘ulotlarni tashkil etishda P.K. Petrovning jismoniy tarbiyada axborot texnologiyalaridan 
foydalanish bo‘yicha olib borgan tadqiqotlaridan foydalanildi. N.V. Lyandarskayaning masofaviy ta’lim texnologi-
yalari asosida jismoniy tarbiya jarayonini tashkil etish metodikasi asosiy yo‘naltiruvchi sifatida qo‘llanildi.

Talabalarning jismoniy faollik darajasini baholashda Xalqaro jismoniy faollik so‘rovnomasi (IPAQ)dan 
foydalanildi. Sog‘liqni saqlash kompetensiyasini baholashda V.A. Baronenkoning sog‘lom turmush tarzi asoslari 
bo‘yicha ishlab chiqilgan mezonlar tizimiga tayanildi.12

Tadqiqot uch bosqichda olib borildi. Birinchi bosqich – tayyorgarlik bosqichi (2022-yil yanvar–avgust) – 
ilmiy adabiyotlarni tahlil qilish, tadqiqot metodologiyasini ishlab chiqish, diagnostik instrumentariyni tanlash va 
moslashtirishdan iborat bo‘ldi. Ikkinchi bosqich – eksperimental bosqich (2022-yil sentabr – 2024-yil may) – 
masofaviy jismoniy tarbiya mashg‘ulotlarining innovatsion dasturini ishlab chiqish va joriy etish, eksperimental 
hamda nazorat guruhlarida mashg‘ulotlarni olib borishni o‘z ichiga oldi. Uchinchi bosqich – yakuniy bosqich 
(2024-yil iyun–dekabr) – yakuniy diagnostikani o‘tkazish, olingan natijalarni statistik qayta ishlash va tahlil qilish 
bosqichidan iborat bo‘ldi.

Eksperimental guruhda innovatsion masofaviy jismoniy tarbiya dasturi qo‘llanildi. Ushbu dastur quyidagi 
komponentlarni o‘z ichiga oldi: Zoom va Google Meet platformalari orqali jonli video mashg‘ulotlar (haftasiga 3 
marta, 60 daqiqa), YouTube kanalida joylashtirilgan maxsus video darsliklar, mobil ilovalar (Nike Training Club, 
Strava, Samsung Health) orqali jismoniy faollikni monitoring qilish, Telegram va Google Classroom platforma-
lari orqali individual topshiriqlar berish va natijalarni tahlil qilish. Nazorat guruhida esa an’anaviy masofaviy 
mashg‘ulotlar (yozma topshiriqlar, oddiy video ko‘rsatmalar, yakka tartibdagi mashqlar) olib borildi.

Masofaviy jismoniy tarbiya mashg‘ulotlarining samaradorligini baholash mezonlari tizimi quyidagi 
beshta mezonni o‘z ichiga oldi: jismoniy faollik darajasi mezoni (haftalik jismoniy faollik hajmi, mashg‘ulot-
larda qatnashish muntazamligi, jismoniy yuklamalar intensivligi), texnik ko‘nikmalar mezoni (mashqlarni to‘g‘ri 
bajarish sifati, harakatlar texnikasini o‘zlashtirish darajasi, video tahlil asosida baholash), motivatsiya darajasi 
mezoni (mashg‘ulotlarga qiziqish, mustaqil mashq qilishga intilish, sport va sog‘lom turmush tarziga muno-
sabat), mustaqillik ko‘rsatkichi (mustaqil mashg‘ulotlar soni, individual dasturni bajarish darajasi, o‘z-o‘zini 
nazorat qilish ko‘nikmalari), sog‘liqni saqlash kompetensiyasi (sog‘lom turmush tarzi haqidagi bilimlar, ovqatla-
nish madaniyati, stress bilan kurashish ko‘nikmalari).

TAHLIL VA NATIJALAR
Tadqiqotning dastlabki bosqichida o‘tkazilgan diagnostika natijalari shuni ko‘rsatdiki, eksperimental va 

nazorat guruhlarining jismoniy tayyorgarlik ko‘rsatkichlari statistik jihatdan ahamiyatli farq qilmadi (p>0,05), bu 
esa guruhlarning boshlang‘ich bir xilligini tasdiqladi. Ikkala guruhda ham talabalarning aksariyati past daraja 
ko‘rsatkichlariga ega bo‘ldi: eksperimental guruhda (EG) – 77,1%, nazorat guruhida (NG) – 75,0%.

L.P. Matveyevning jismoniy tarbiya nazariyasidagi ilmiy yondashuvlariga tayangan holda masofaviy 
jismoniy tarbiya mashg‘ulotlarining innovatsion dasturi ishlab chiqildi. Dastur talabalarning individual jismoniy 
tayyorgarlik darajasini hisobga olgan holda bosqichma-bosqich yuklamalarni oshirish tamoyiliga asoslandi.

Ikki yillik eksperimental ish yakunida o‘tkazilgan diagnostika natijalari sezilarli ijobiy o‘zgarishlarni ko‘rsatdi. 
Eksperimental guruhda innovatsion masofaviy dastur asosida olib borilgan mashg‘ulotlar natijasida barcha 
beshta mezon bo‘yicha statistik jihatdan ahamiyatli yaxshilanishlar qayd etildi. Nazorat guruhida ham ijobiy 
o‘zgarishlar kuzatildi, biroq ular eksperimental guruh ko‘rsatkichlariga nisbatan ancha past darajada bo‘ldi.

12	 Baronenko V.A. Sog‘lom turmush tarzi asoslari. – M.: Akademiya, 2006. – 256 b.

1-jadval: Masofaviy jismoniy tarbiya mashg‘ulotlarining samaradorligini baholash natijalari13

№ Mezonlar EG dastlabki EG yakuniy NG dastlabki NG yakuniy p-qiymat
1 Jismoniy faollik darajasi 5,8±0,9 14,2±1,3 6,0±0,8 10,6±1,1 <0,01
2 Texnik ko‘nikmalar 6,2±0,7 13,8±1,2 6,4±0,8 9,8±1,0 <0,001
3 Motivatsiya darajasi 7,0±0,8 15,4±1,1 7,2±0,9 11,2±1,2 <0,001
4 Mustaqillik ko‘rsatkichi 6,4±0,6 14,6±1,0 6,2±0,7 10,4±0,9 <0,001
5 Sog‘liqni saqlash kompetensiyasi 6,6±0,8 15,0±1,2 6,8±0,9 11,0±1,1 <0,001

Jami 32,0±2,4 73,0±3,6 32,6±2,6 53,0±3,4 <0,001

1-jadval ma’lumotlaridan ko‘rinib turibdiki, barcha beshta mezon bo‘yicha eksperimental guruhda statistik 
jihatdan ahamiyatli ijobiy o‘zgarishlar sodir bo‘lgan (p<0,01 va p<0,001). Jami ball ko‘rsatkichi eksperimental 
guruhda 32,0 balldan 73,0 ballga (128,1% ga o‘sish), nazorat guruhida esa 32,6 balldan 53,0 ballga (62,6% ga 
o‘sish) yetgan.

Jismoniy faollik darajasi mezoni bo‘yicha batafsil tahlil natijalari shuni ko‘rsatdiki, eksperimental guruh 
talabalarining haftalik jismoniy faollik hajmi 150 daqiqadan 420 daqiqaga oshgan. Mashg‘ulotlarda qatnashish 
muntazamligi 45,2% dan 89,6% gacha ko‘tarilgan. Nazorat guruhida esa haftalik jismoniy faollik hajmi 155 
daqiqadan 280 daqiqaga, qatnashish muntazamligi 46,8% dan 68,4% gacha oshgan.

Texnik ko‘nikmalar mezoni bo‘yicha tahlil natijalariga ko‘ra, eksperimental guruh talabalarida mashqlarni 
to‘g‘ri bajarish sifati 31,4% dan 72,8% gacha, harakatlar texnikasini o‘zlashtirish darajasi esa 28,6% dan 68,4% 
gacha oshgan. Ushbu natijalar P.K. Petrov tomonidan asoslab berilgan video tahlil texnologiyalarini qo‘llash 
samaradorligini tasdiqlaydi.

Motivatsiya darajasi mezoni bo‘yicha eksperimental guruhda mashg‘ulotlarga qiziqish 35,0% dan 82,4% 
gacha, mustaqil mashq qilishga bo‘lgan intilish esa 32,6% dan 76,8% gacha oshgan. Nazorat guruhida mos 
ravishda qiziqish 36,0% dan 62,4% gacha, mustaqil mashq qilishga intilish 33,2% dan 54,6% gacha ko‘tarilgan.

Mustaqillik ko‘rsatkichi bo‘yicha eksperimental guruhda mustaqil mashg‘ulotlar soni haftasiga o‘rtacha 1,2 
martadan 4,8 martagacha oshgan. Individual dasturni bajarish darajasi 28,4% dan 74,2% gacha, o‘z-o‘zini 
nazorat qilish ko‘nikmalari esa 30,2% dan 72,6% gacha yaxshilangan.

Sog‘liqni saqlash kompetensiyasi mezoni bo‘yicha eksperimental guruhda sog‘lom turmush tarzi haqidagi 
bilimlar darajasi 33,0% dan 78,4% gacha, ovqatlanish madaniyati 30,8% dan 71,6% gacha, stress bilan 
kurashish ko‘nikmalari esa 31,4% dan 74,2% gacha oshgan.

2-jadval: Masofaviy jismoniy tarbiya mashg‘ulotlari samaradorligi darajalari bo‘yicha talabalar taqsimoti14

Darajalar
EG – masofaviy innovatsion (n=96) NG – an’anaviy masofaviy (n=48)

Dastlabki Yakuniy Dastlabki Yakuniy

Yuqori daraja (75–100 ball) 4 (4,2%) 54 (56,3%) 2 (4,2%) 10 (20,8%)

O‘rta daraja (50–74 ball) 18 (18,8%) 36 (37,5%) 10 (20,8%) 22 (45,8%)

Past daraja (0–49 ball) 74 (77,1%) 6 (6,3%) 36 (75,0%) 16 (33,3%)

2-jadval ma’lumotlari shuni ko‘rsatadiki, innovatsion masofaviy dastur qo‘llanilgan eksperimental guruhda 
yuqori darajaga erishgan talabalar ulushi dastlabki 4,2% dan yakuniy 56,3% gacha oshgan. An’anaviy maso-
faviy mashg‘ulotlar olib borilgan nazorat guruhida esa ushbu ko‘rsatkich 4,2% dan 20,8% gacha yetgan. Past 
darajadagi talabalar ulushi eksperimental guruhda 77,1% dan 6,3% gacha kamaygan bo‘lsa, nazorat guruhida 
75,0% dan 33,3% gacha pasaygan.

Korrelyatsion tahlil natijalari ishlab chiqilgan mezonlar o‘zaro ijobiy korrelyatsiyaga ega ekanligini ko‘rsatdi. 
Eng yuqori korrelyatsiya motivatsiya darajasi va mustaqillik ko‘rsatkichi o‘rtasida aniqlandi (r=0,86, p<0,001). 
Jismoniy faollik darajasi bilan sog‘liqni saqlash kompetensiyasi o‘rtasidagi korrelyatsiya ham yuqori darajada 
bo‘ldi (r=0,82, p<0,001).

Faktorli tahlil natijalariga ko‘ra, masofaviy jismoniy tarbiya mashg‘ulotlari samaradorligini belgilovchi asosiy 
omillar aniqlangan: birinchi omil – raqamli texnologiyalardan samarali foydalanish (umumiy dispersiyaning 
34,6%), ikkinchi omil – individual yondashuv va monitoring tizimi (24,8%), uchinchi omil – talabalarning moti-
vatsiyasi va mustaqilligi (18,2%), to‘rtinchi omil – o‘qituvchining pedagogik mahorati (12,4%).

13	 Izoh: EG – eksperimental guruh (innovatsion masofaviy dastur); NG – nazorat guruh (an’anaviy masofaviy mashg‘ulotlar); p – statistik 
ahamiyatlilik darajasi. Natijalar 20 ballik shkala bo‘yicha baholangan.

14	 Izoh: EG – eksperimental guruh; NG – nazorat guruh. Qavs ichida foiz ko‘rsatkichi keltirilgan.

Tadqiqot natijalari masofaviy ta’lim sharoitida jismoniy tarbiya mashg‘ulotlarini tashkil etishda innovatsion 
raqamli texnologiyalar va individual yondashuvning muhim o‘ringa ega ekanligini tasdiqladi. Olingan natijalar 
L.P. Matveyev, J.K. Xolodov va V.S. Kuznetsovlarning jismoniy tarbiya nazariyasi sohasidagi ilmiy xulosalari 
bilan uyg‘unlashadi.15

Jismoniy faollik darajasi mezoni bo‘yicha olingan natijalar V.K. Balsevich va L.I. Lubyshevaning jismoniy 
tarbiya sohasidagi ilmiy tadqiqotlari bilan mos keladi. Ushbu olimlar jismoniy faollikning shaxs salomatligi va ijti-
moiy moslashuviga ijobiy ta’sirini ta’kidlagan. Mazkur tadqiqot natijalari ham jonli video mashg‘ulotlar va mobil 
ilovalar orqali monitoring qilish talabalarning jismoniy faolligini sezilarli darajada oshirishini ko‘rsatdi.16

Texnik ko‘nikmalar mezoni bo‘yicha olingan natijalar P.K. Petrov va N.V. Lyandarskayaning masofaviy 
jismoniy tarbiyada axborot texnologiyalarini qo‘llash samaradorligi haqidagi ilmiy xulosalariga mos keladi. 
Video tahlil, real vaqt rejimida tuzatishlar kiritish va individual qayta aloqa texnologiyalari talabalarning texnik 
ko‘nikmalarini samarali rivojlantirish imkonini bergan.17

Motivatsiya darajasi mezoni bo‘yicha olingan natijalar V.I. Grigoryev va I.V. Manzheleyning ilmiy xulo-
salari bilan mos keladi. Ushbu olimlar mashg‘ulotlarning qiziqarli va interaktiv shaklda tashkil etilishi talabalar 
motivatsiyasini sezilarli darajada oshirishini ta’kidlagan. Tadqiqot davomida gamifikatsiya elementlari, onlayn 
musobaqalar va ijtimoiy tarmoqlar orqali tashkil etilgan aloqa tizimining motivatsiyaga ijobiy ta’siri aniqlandi.18

Xalqaro miqyosda D. Porat, V. Varea va G. Gonzalez-Calvo tomonidan COVID-19 davrida jismoniy tarbiya 
mashg‘ulotlarini tashkil etish bo‘yicha olib borilgan tadqiqotlar bilan mazkur ish natijalari o‘rtasida umumiy 
tendensiyalar mavjud. Xalqaro tadqiqotchilar ham raqamli texnologiyalar, video darslar va onlayn monitoring 
tizimlarining masofaviy jismoniy tarbiya samaradorligini oshirishdagi rolini ta’kidlagan.19

Tadqiqotning amaliy ahamiyati shundan iboratki, olingan natijalar masofaviy ta’lim sharoitida jismoniy 
tarbiya mashg‘ulotlarini innovatsion texnologiyalar asosida tashkil etish an’anaviy masofaviy usullarga nisbatan 
ancha samaraliroq ekanligini ko‘rsatdi. Ishlab chiqilgan innovatsion dastur boshqa ta’lim muassasalarida ham 
qo‘llanilishi mumkin.

Shu bilan birga, tadqiqotning ayrim cheklovlari ham mavjud. Birinchidan, tadqiqot faqat O‘zbekiston 
Respublikasining uchta viloyatida olib borilganligi sababli natijalarni boshqa mintaqalarga umumlashtirish ehti-
yotkorlik bilan amalga oshirilishi lozim. Ikkinchidan, tadqiqot davomida talabalarning uy sharoitida bajarilgan 
jismoniy mashg‘ulotlari sifatini to‘liq nazorat qilish imkoniyati cheklangan bo‘ldi. Uchinchidan, internet tezligi va 
texnik ta’minot sifati barcha hududlarda bir xil darajada ta’minlanmadi.

XULOSA VA TAKLIFLAR
Tadqiqot natijasida masofaviy ta’lim sharoitida jismoniy tarbiya mashg‘ulotlarini tashkil etishning inno

vatsion metodikasi ishlab chiqildi hamda uning samaradorligi eksperimental yo‘l bilan isbotlandi. Innovatsion 
dastur jonli video mashg‘ulotlar, maxsus video darsliklar, mobil ilovalar orqali monitoring hamda individual 
yondashuv komponentlarini o‘z ichiga oldi.

Eksperimental tadqiqot natijalari innovatsion masofaviy jismoniy tarbiya dasturining an’anaviy masofaviy 
mashg‘ulotlarga nisbatan ancha samarali ekanligini tasdiqladi. Innovatsion dastur qo‘llanilgan eksperimental 
guruhda jami ball ko‘rsatkichi bo‘yicha 128,1% o‘sish qayd etilgan bo‘lsa, nazorat guruhida ushbu ko‘rsatkich 
62,6% ni tashkil etdi.

Eng yuqori o‘sish motivatsiya darajasi mezoni bo‘yicha kuzatildi (120,0%), bu esa masofaviy ta’lim 
sharoitida innovatsion texnologiyalarning talabalar motivatsiyasini oshirishdagi muhim rolini ko‘rsatadi. 
Shuningdek, mustaqillik ko‘rsatkichi bo‘yicha ham sezilarli o‘sish qayd etildi (128,1%), bu talabalarda mustaqil 
jismoniy mashg‘ulotlar olib borish ko‘nikmalarining shakllanganligini tasdiqlaydi.

Tadqiqot natijalariga asoslanib, quyidagi amaliy tavsiyalar ishlab chiqildi. Birinchidan, masofaviy jismoniy 
tarbiya mashg‘ulotlarini tashkil etishda jonli video platformalardan (Zoom, Google Meet) muntazam foydala
nish zarur. Ikkinchidan, talabalarning jismoniy faolligini monitoring qilish uchun maxsus mobil ilovalardan foy
dalanish lozim. Uchinchidan, har bir talaba uchun individual mashg‘ulot dasturini ishlab chiqish hamda uning 
bajarilishini nazorat qilish tizimini joriy etish maqsadga muvofiq. To‘rtinchidan, gamifikatsiya elementlari va 
onlayn musobaqalar orqali talabalar motivatsiyasini oshirish tavsiya etiladi.

15	 Qarang: Matveyev L.P. Jismoniy tarbiya nazariyasi va metodikasi. – M., 2008; Xolodov J.K., Kuznetsov V.S. Jismoniy tarbiya va sport 
nazariyasi va metodikasi. – M., 2012.

16	 Qarang: Balsevich V.K. Sportga yo‘naltirilgan jismoniy tarbiya ontokineziologiyasi. – M., 2000; Lubysheva L.I. Jismoniy va sportiv 
madaniyat sotsiologiyasi. – M., 2001.

17	 Qarang: Petrov P.K. Jismoniy tarbiyada axborot texnologiyalari. – M., 2013; Lyandarskaya N.V. Masofaviy ta’lim texnologiyalari aso-
sida jismoniy tarbiya jarayonini tashkil etish. – M., 2021.

18	 Qarang: Grigoryev V.I. Oliy ta’lim muassasalarida masofaviy jismoniy tarbiya mashg‘ulotlari // Teoriya i praktika fiz. kul‘tury. – 2020. – 
№8; Manzheley I.V. Jismoniy tarbiya va sport muhitining innovatsion texnologiyalari. – Tyumen’, 2016.

19	

Kelgusida tadqiqotni davom ettirish hamda masofaviy jismoniy tarbiya mashg‘ulotlarining samarador
ligini yanada chuqurroq o‘rganish rejalashtirilmoqda. Xususan, sun’iy intellekt texnologiyalari asosida individual 
mashg‘ulot dasturlarini avtomatik shakllantirish, virtual reallik (VR) texnologiyalarini jismoniy tarbiya mashg‘ulot-
larida qo‘llash hamda gibrid (aralash) ta’lim modeli asosida jismoniy tarbiyani tashkil etish masalalarini tadqiq 
etish istiqbollari belgilangan.

Foydalanilgan adabiyotlar ro‘yxati:
1.	 Матвеев Л.П. Теория и методика физического воспитания. – М.: Физкультура и спорт, 2008. – 544 с.
2.	 Холодов Ж.К., Кузнецов В.С. Теория и методика физического воспитания и спорта. – М.: Академия, 2012. – 480 

с.
3.	 Kerimov F.A. Jismoniy tarbiya nazariyasi va metodikasi. – Toshkent: O‘qituvchi, 2005. – 384 b.
4.	 Salomov R.S., Xo‘jayev F.X. Yengil atletika: o‘quv qo‘llanma. – Toshkent: Fan va texnologiya, 2010. – 296 b.
5.	 Любишева Л.И. Социология физической и спортивной культуры. – М.: Академия, 2001. – 240 с.
6.	 Бальсевич В.К. Онтокинезиология физического воспитания, ориентированного на спорт. – М.: Теория и практика 

физической культуры, 2000. – 274 с.
7.	 Ляндарская Н.В. Организация процесса физического воспитания на основе технологий дистанционного 

обучения. – М.: Физкультура и спорт, 2021. – 186 с.
8.	 Петров П.К. Информационные технологии в физическом воспитании. – М.: Академия, 2013. – 288 с.
9.	 Григорьев В.И. Дистанционные занятия по физическому воспитанию в высших учебных заведениях // Теория и 

практика физической культуры. – 2020. – № 8. – С. 52–58.
10.	 Манжелей И.В. Инновационные технологии среды физического воспитания и спорта. – Тюмень: ТГУ, 2016. – 

320 с.
11.	 Бароненко В.А. Основы здорового образа жизни. – М.: Академия, 2006. – 256 с.
12.	 Осипов А.Ю. Дистанционное физическое воспитание в системе высшего образования: проблемы и перспективы 

// Вестник спортивной науки. – 2021. – № 3. – С. 61–67.
13.	 Abdullayev A., Hasanov I. Jismoniy tarbiya va sport asoslari. – Toshkent: Yangi asr avlodi, 2021. – 312 b.
14.	 Смирнов Н.К. Здоровьесберегающие образовательные технологии. – М.: Аркти, 2005. – 288 с.
15.	 Завьялов А.И. Управление физической активностью студентов в условиях дистанционного обучения // 

Физическая культура. – 2021. – № 5. – С. 38–44.
16.	 Usmonxo‘jayev T.S. Jismoniy tarbiya nazariyasi va metodikasi. – Toshkent: Iqtisod-Moliya, 2018. – 356 b.
17.	 Nishonov A.T. Yengil atletika mashg‘ulotlarini tashkil etish. – Toshkent: Ilm ziyo, 2017. – 224 b.
18.	 Кузьмичева Е.В. Физическое воспитание в условиях дистанционного обучения: методологические подходы // 

Педагогика. – 2022. – № 1. – С. 78–84.
19.	 Платонов В.Н. Система подготовки спортсменов в олимпийском спорте. – Киев: Олимпийская литература, 

2004. – 808 с.
20.	 Чурикова Л.Н. Опыт организации уроков физической культуры с использованием цифровых технологий // 

Физкультура в школе. – 2021. – № 6. – С. 24–29.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

526

2026-yil, fevral, 2(2)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Fizika-matematika fanlari

Kimyo fanlari

